
Urtea - Annde : 2004

MIREN ARTETXE

Donostian sortua, 1985ean. Hendaian bizi da.

Ikasketak : Hendaiako ikastolan, Kanboko Xalbador kolegioan, Baionako
Bernat Detxepare lizeoan. Gaur egun, euskal ylologia ikasten du Gasteizko
unibertsitatean. ¢ Matraka e izeneko Berriaren gehigarrian idazten du ere.

ZALETASUN BATEN JATORRIA

¢ Nire aitona 0so bertsozalea zen. Ibili zen gaiak ematen, epaile eta txapelketak
sortzen. Baina ez zait beregandik heldu zaletasuna. Nire aitak, nola bere aita
bertsozalea zen, berak ere maite zuen pixka bat, eta etxean ikusten genuen
¢ Hitzetik hortzera & emankizuna, eta nik maite nuen. Gero, 9/10 urte nituela,
hasi nintzen bertso-eskolan Hendaian, Jexux Arzallus-ek egiten zuelarik. 12
urte nituela, Amets Arzallusekin Oiartzungo bertso-eskolara joan ginen. Eta
urte batzuren buruan, utzi genuen Oiartzungo bertso-eskola eta hartu genuen
hango irakaslea Hendaiara eramateko. Berriz sortu genuen Hendaiako bertso-
eskola horrela. Iduritzen zait txikitatik badakidala bertsotan, badakit ez dela
horrela, baina iduritzen zait sortu nintzela bertsotan jakinez. Uste dut erabaki
dudala maite nuela 16 urtetan, ikusi nuelarik ez zela posible dantza, antzerkia,
trikitixa, panderoa, bertsolaritza eta pala betan egitea. Orduan ohartu nintzen
utzi nahi ez nuena bertsolaritza zela. Hor harritu nintzen, baina hala zen, gehien
maite nuena zen. Hortik aitzina, uste dut gehiago asumitu dudala. Uste dut
jendeak, taldeak atxikiarazten dizula. Ez baita errexa gaztea zarelariké Ez
ginen anitz, neska gultti, eta gainera pixkanaka-pixkanaka taldea txikituz doa.
Nik uste dut gaur egun gauzak errexagoak direla. Bada talde gehiago, gehiago
bultzatzen da ere. €

EMAZTEEN LEKUA

¢ Taldean, beti neska bakarra izan naiz, gazteena. Ez naiz inoiz diskriminatua
sentitu, baina bai, gizonezko mundua dela, umore maskulino batekin, bizitzeko
manera maskulino batekin eta giro maskulino batean. Ez dira gizonak horretaz
baitezpada ohartzen, eta guri da horretaz gogoeta bat egitea eta besteei
aurkeztea. Nik uste dut badugula emazteok zerbait berria eskaintzeko. Ni
konturatu naiz adibidez neska batekin kantatzen dudalarik ez dudala berdin

kantatzen. Ez da usu gertatzen : bertso-saio batean, politikoki oso korrektoa da
neska bat izatea, eta gainera iparraldekoa bada, oraino hobeki. Alde batetik hori
diskriminazio positiboa da. Eta hori ez balitz izanen, behar bada ez litzateke
neskarik izanen plazetan. Baina bestetik, kalte ere egiten digu zeren eta ez baitira
inoiz saioak hiru neskarekin, ez bagira martxoaren 8, edo ez bada talde feminista
batek antolatua. Elkarrekin kantatzen dugularik ohartzen gira ez girela betiko
umore kodeetan sartzen, ez girela beti elkarren kontra, behar bada diskurtso
bateratu bat garatzen ahal dugula. Alde horretatik aberasgarri izaten ahal da.
Gutxi gorabehera badakigu zer eskaintzen ahal dugun : sentsibilitate bat, zerbait
humanoagoa, ez behar bada hainbeste dialektika eta hainbeste argumentazio,
baina beste ikuspuntu bat. Argi dago heldu direla emazte anitz, onak, eta aldatuko
dela sexuen oreka. Ongi da aurreikustea gertatuko dela, gogoetatzeko eta ikusteko
zein bide nahi dugun jorratu, eta uste dut horretan ari garela. Ez baitezpada
gizonak, ez direlako ohartzen badela zerbait ere. Badakite emazteak heldu direla
eta zerbait aldatu beharko dela, baina ez dut uste iraultza bat espero dutenik heldu
diren neskengandik. Nahiko nuke izatea. €

SORKUNTZAREN BIDEA

¢ Taula gainean entzuten dugularik gaia, lehen gauza da : zer nahi dut esan gai
honen inguruan publiko honi. Hogei bat segundutan egiten da : pentsatu zer esan
nahi duzun, antolatu ideiak esan nahi duzun erara eta gero kantatu. Entzuleak
entzuten du bertsoa alderantziz, iduritzen zaigu bertsolariak pentsatu duela orden
horretan, hori da tranpa. Bertsolariak eramaten zaitu nahi duen tokira, badaki
nora doan, eta entzuleak ez. Hori da bertsolaritzaren polita. Eta bukaera da
garrantzitsua. Bertsoa da diskurtso motz bat, indarra bukaeran duena, eta zenbat
eta gehiago indartu erdikoa ere, hobe. Bertsoak eykaza izan behar du. Orai
arte, lotu da eykazitatea argumentazio on batekin, edo irudi bortitz batekin, edo
konparaketa sakon batekin. Badira bide berriak, sinpleagoak. Ez naiz ni izanen
behar bada jorratu dituenak, zeren eta bide berriak jorratzeko behar baita jadanik
bide zaharrak ongi ikasiak. Baina pentsatzen dut badirela zerbait berria sortzeko
gai diren bertsolariak. Maddalen Lujanbio ari da bide berri bat sortzen, Iturriaga
eta Maia ere. Gaur egun bertsolaritza maila teknikoki hain da ona eta hain errex
egiten da bertsoa, horrek ematen die bide bertsolari onei zerbait berria ekartzeko.
Uste dut hori dela egin beharrekoa. Nire helburua izango litzateke hori. Ez dut
esaten inoiz lortuko dudanik, baina noizbait zerbait egin behar baldin bada
bertsolaritzan, uste dut alde horretatik egin behar dela, berrikuntza. &

GAI GUSTUKOENAK

¢ Ez ditut sobera maite gai itxiegiak, topikoetara eramaten zaituzten gaiak. Nik
nahiago ditut gai irekiak, adibidez : zu amildegira iritsi zira gaur, ez dakizu salto
egin ala ez. Zuri da erabakitzea salto eginen duzun ala ez, nahi baduzu sentimendu
bat azaltzen ahal duzu, edo arazo bat, izan daiteke gizarte arazoa, izan daiteke
pertsonalaé Nik uste dut horrelakoek gehiago motibatzen nautela. Eta harroago
naiz horrelako gai batekin publikoa gozarazten dudalarik betiko gai batekin
gozarazten dudalarik baino. Gertatu zait nire burua harritzea, zentzu txarrean
askotan. Baditugu o0so ideia progresistak, berdintasunaren alde, arrazismoaren
aurka, eta ohartzen zira benetan bertsotan ez duzularik denborarik pentsatzeko,
aurreiritzi pilo bat ateratzen zaizkizula, nahi gabe. Gogorra da hori esatea : beti
esaten dugu behar dela irekia izan, ez dela aurreiritzirik izan behar eta gero, gu
gira lehenak baditugunak. Zentzu onean, nik uste dut aski dela ikusten duzularik
zure baitarik atera den zerbaitek hunkitu duela publikoa edo irri egin dutela, edo
oyzioka ari zirela norbaitekin, eta bere diskurtsoa guztiz goitik behera desegin
duzula, lurrean utziz. Hor pentsatzen duzu : ¢ uauu ! zerbait egin dut! & Pauso
txikiak dira. Ikustea nire aitatxi negarrez bertso-saio baten ondoan pozik delako,
edo nire lagun bat, bereziki bertsolaritza maite ez duena, irri egiten ari dela
bertsoekin, nik uste dut hori dela gehiena preziatzen dudana. Ni pozik baldin
naiz egin dudanarekin eta ikusten badut besteak ere pozik direla, ez dut gehiago
galdegiten. &

BERTSOLARIAREN GAITASUNAK

¢ Uztapideri behin galdetu zioten ea bertsolaria sortzen zen edo egiten zen. Eta
erantzun zuen : lehenik sortu bederen. Arrazoi du. Denok baditugu gaitasun batzu
hasieratik eta beste batzu ez ditugunak. Teknikoki bertso bat osatzeko, behar da
hizkuntza ongi menperatu, elokuentzia minimo bat eta adierazpenerako gaitasun
batzu. Hori lantzen da. Nik uste dut behar duela orokorrean pertsona ona izan,
zeren eta pertsona publiko bat baita. Gainera, ez da lanbide bat. I1zaten ahal da zure
diru-iturri nagusia, baina nik, niretzat, ez nuke nahi bertsolaritza lanbide izatea.
Uste dut profesionalizazio maila batera ez dela iritsi behar. Bertsolaritza zerbait
humanoa izaten segitu behar du, zerbait txikia, zerbait herrikoa, momentuan
momentukoa eta tokian tokikoa. Bertsolariak adaptatu behar du publikoari eta ez
publikoak bertsolariari. Bertsolariak umila izan behar du batez ere. Gaur egun,
hedabideek anitz aipatzen dute bertsolaritza ; bertsolariek egunkarietan idazten
dute, iritzia ematen dute Julio Medemen pelikuletan, edozer egiten dute. Egia da
gaitasun anitz garatzen ditugula bertsolaritzari esker, ez du esan nahi bertsotan
dakigulako beste ezer egiten dakigunik. Jakin behar dugu bertsolari izatea ez

